
ర్పులు నిగిడింతు, వోష్టమును ముద్దుల కొగ్గెద, విట్టులైన, నె

ట్టులు మనగుట్టు నిల్చు? మగడున్ బసినట్టుఁ గదా మనోహరా!

	చ.	
గడె కొకజాబు నంపెదవు, కన్పడకున్నను మాటిమాటి కి

క్కడ కరుదెంతు, వింతతమకంబున వేగిరపెట్ట నా కెటున్

గడచును? నీవు కోరిన ప్రకారముగా నను రేబవళ్ళు నీ

కడఁ బడి కాపులుండుమనఁగా, వశమా? మగనాలరా ప్రియా.

	చ.	
రమణుఁడ, నేను రామికిఁ జిరాకును జెందకు, కత్తికోత కా

డు మగఁడు బ్రహ్మరాక్షసునటుల్ ననుఁ గాఁచియెయుండు నెట్లుగా

సమయము చిక్కునో యెఱుఁగ, సందొకయించుక కల్గెనేని, నీ

సముఖమునందు వ్రాలుదును చప్పున రెక్కలు దాల్చియైననున్.

	ఉ.	
ఇంచుక యేని పై కరుగ నీయవు. పై మగవారితోడ భా

షించుట కొప్ప, విల్ వెడలఁ జేరవలెన్ నిను, పుస్తెకట్టి పో

షించుమగండు నీ యమలు చేయదలంపడు, నీకు లొంగినా

నంచును, నింత లోకువటరా యొనరింతువు జారశేఖరా!

	ఉ.	
అమ్మకచెల్ల! కంచు పదునైనది నీ మది యం చెఱింగి, నా

సమ్మతి యెల్లఁ జంపుకొని, సాధ్య మసాధ్యము నెంచ కీవు న

న్నెమ్మెయిఁ ద్రిప్పుకొన్న నటులే తిరుగాడుచు నుంటి, నిట్లుగా

నమ్మతిఁగాన, నెన్నడును నన్నెడబాయకుఁ బ్రాణనాయకా.

	చ.	
“వలవదు నీదు చెల్మి, మగవారల నమ్మగరా” దటంచు నేఁ

బలుకఁగ, నమ్ముమంచు పలుబాసలు సేయుచు నాదు సమ్మతిన్

బలిమిని బుచ్చుకొంటి, విటుపైఁ గద నీదు నిజం బెరుంగఁగా

వలె? నగకాడ, “నమ్మి చెడువారలే" రనుమాట నిల్పరా.

	ఉ.	
అసలు పుట్టునట్టులుగ నచ్చికబుచ్చిక లాడి, యెన్నియో

బాసఁలుచేసి, యాపయి సెబాసు? మొగంబును జూపవైతి వో

		 ఈ పేజీలో చివరి మార్పు 24 జూన్ 2022న 06:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

